
Tlhapa Neo1

Neo o ne a sa rate go tlhapa. 
O ne a sa rate go tlhapa moriri  
wa gagwe.

O ne a sa rate go tlhapa sefatlhego sa 
gagwe. O ne a sa rate go gotlha meno 
a gagwe.

“Yaa go tlhapa Neo!” ga rialo 
mmaagwe. 

“Yaa go tlhapa Neo!” ga rialo rraagwe.

Neo a tlhapa, a tlhapa. 
A tlhapa moriri wa gagwe. 
A tlhapa ditsebe tsa gagwe. 
A tlhapa matsogo a gagwe. 
A tlhapa maoto a gagwe. 
A tlhapa sefatlhego sa gagwe.

Neo a lebega a galalela a le phepa. 
“Ijaa!” ga rialo mmaagwe.  
“Ijaa!” ga rialo rraagwe.

Mme … Neo wa batho a wa, mme 
a tlala leswe gape.

Nnyaya!

Ke itumedisiwa ke eng?2

Fa ke ne ke le monnye, ke ne ke eletsa go 
ya sekolong mme ka se kgone. 

Ke ne ke eletsa go nna le ditsala tse 
dintsi, mme ka di tlhoka.

Ke ne ke batla go nna le ntšwanyana, 
mme ke ne ke le monnye go ka kgona  
go e tlhokomela.

Ke ne ke eletsa go itse go bua 
Setswana sentle.

Gajaana ke mo mophatong wa 3. Ke 
na le ditsala di le dintsi. Ba bagolo, ba 
bannye, Maaforika, Basweu, basimane 
le basetsana. Ke itumeletse go nna le 
ditsala tse dintsi tse di molemo.

O tlhokomela 
ntšwa ya gago 

jang 

Gompieno ke letsatsi la me la botsalo. 
Ke na le dingwaga di le 9. 
Ke itumetse tota. Ke filwe ntšwanyana 
e ntlenyane malebana le botsalo jwa 
me. Le nna ke tshotse bukanyana ya 
go e tlhokomela.

Ke a go leboga Thabo. Ke a go leboga 
Nomsa. Ke lebogela dimpho tsa me tsa 
letsatsi la botsalo. Ke leboga gore lo 
ditsala tsa me.

Re a tlhokomela3

Tebogo o lemile setlhare.

Re tlhokomela balelapa la rona.
Katlego o tlhokomela nkokoagwe mme 
Gomolemo o tlhokomela monnawe.

Kgomotso o setse matlakala mo 
lebaleng la botshamekelo.

SAL_Gr3_BB1_Setswana.indd   20 2017/10/25   8:01 AM



21

Katlego le Masego ba setse matlakala 
le kwa nokeng.

Tirelo o isitse ntšwanyana e e lwalang 
kwa go ba SPCA.

Bongi o leleditse batimamolelo go bega 
molelo o o tlhaga.

Rotlhe re tlhokomela naga ya rona.

A re 
tlhokomelaneng Lemang 

ditlhare

Sireletsa 
diphologolo  
tsa rona S E  L E S W E FAT S E

Tshola dinoka 
tsa rona di 
phepafetse

A re yeng mabenkeleng4

Mmaagwe Tlotlego o romile Tlotlego 
kwa mabenkeleng.

Lenaneo la go reka ke le.

O neetse Tlotlego lenaneo la dilwana 
tse di rekwang mmogo le madi. Tlotlego 
a tsena tseleng le tsala ya gagwe ya 
boikanyo, Modiegi.

Tlotlego a buisa lenaneo la gagwe la 
go reka mme o ya go tsaya borotho le 
mae. Go feta fa, Tlotlego o ne a tlhoka 
sesepa. Diatla tsa ga Tlotlego di ne di 
tletse.

Ke tlhoka mmanki.

“Tshwarelo,” ga rialo Tlotlego: 
“Nka bona kae dipampiri tsa kwa 
ntlwaneng?”
“Dipampiri tsa kwa ntlwaneng di ja 
bokae?”  “Nka bona kae mašwi?”
“Mašwi a ja bokae?” 

Ke tlhoka karikana.

“Ke tlhoka morogo.” 
“Morogo o ja bokae?”
“Ke tlhoka diapole.” 
“Diapole di ja bokae?”
“Ke tlhoka ditapole.” 
“Ditapole di ja bokae?”

Ke tlhoka eng gape?

Ijaa! Ke lebetse  
madi kwa gae!

SAL_Gr3_BB1_Setswana.indd   31 2017/10/25   8:02 AM



3232

…mme Tlotlego a duelela direkwa.
“Ke lapile tota!” Ga rialo Tlotlego.
“Ke nnile le letsatsi le le  
matlhagatlhaga tota.”

Tlotlego, Tlotlego, o tlogetse madi kwa gae.

Agee!

Sekolo se se phepa go 
gaisa mo toropong

5

Gompieno ke letsatsi la kgaisano ya go 
phepafatsa dikolo. “Ke solofela re tlaa 
fenya” ga rialo mogokgo wa rona. 
“Ke solofela re tlaa fenya” ga rialo 
morutabana wa rona”. Re solofela re 
tlaa fenya” ga rialo bana botlhe.

Re phepafaditse tshingwana  
ya mabolomo. 
Re phepafaditse tshingwana ya 
merogo. Re setse matlakala mo 
lebaleng la metshameko.

Re phepafaditse boapeelo ba sekolo. 
Re tlhatswitse dipitsa.

Re tlhatswitse matlhabaphefo. 
Re feetse phaposiborutelo. 
Re phepafaditse dideseke le go phutha 
dibuka tsotlhe.

Re phuthile matlakala ka kwa ntle 
ga sekolo. Re phuthile matlakala 
kwa boemelabeseng le kwa 
boemelathekesing.

Gotlhe go ne go phatsima fa baatlhodi 
ba goroga.

“Re a lo akgola  ba Sekolopotlana sa 
Lesedi. Lo bone maemo a ntlha” ga 
rialo meiyara. “Lo ya go tsaya loeto go 
ya dizuu.”

Re a ragoga! 
Bese e le nngwe, di le pedi, di le tharo, 
di tletse ka bana go iwa kwa dizuu.

Maemo a bosa 
le dikgwedi

6

Letsatsi la gago la botsalo le leng?  
Le ka 22 Phukwi. Ke nako ya mariga. 
Go maruru mme go thibile.

Letsatsi la gago la botsalo le leng? 
Le ka 5 Sedimonthole. 
Ke nako ya selemo. 
Go mogote tota mme letsatsi le 
tlhabile.

Letsatsi la gago la botsalo le leng?” 
Le ka 3 Phatwe. 
Ke nako ya dikgakologo. 
Go diphefo mme go tsiditsana.

Letsatsi la gago la botsalo le leng? 
Le ka 6 Mopitlwe. 
Ke nako ya gwetla. 
Letsatsi le tlhabile, go thuthafetse. 

Letsatsi la gago la botsalo le leng? 
Ke tsatsi lona le!

Pula e a na, go merwalela. 
Phefo e a foka mme go maruru. 
Ka jalo a re nneng le moletlo.

Ke utlwa tladi! 
Ke utlwa tladi! 
Rraabo Jack. 

Thothothoo! marothodi a pula, 
Thothothooo!  marothodi a pula, 

Ke kolobile kolobi.

